
Etsai desdetxa

GURE BARRUNBEHETAN
zizareek kalte egiten duten
eran, lurrean mesede bes-
terik ez dute egiten. Han
ere, kalte egiten duen aur-
kari jende faltarik ez da,
ordeal Onddoak direla,
birusak direla, nematodo-
ak direla, karraskariak
direla, intsektuak direla...
Hau da hau kontrario des-
detxa, etsai armadal Ziza-
re kaltegarri haien aurka
bezala, gudaroste horri
aurre egiteko landare
aukera polita dugu eskue-
ra. Maiz aipatu baditugu
ere ez genituzke sekula
ahaztu behar, eta botika kimikoak
baino lehenago ekarti gogora eta
erabili. Pozoiak gero ere hor izan-
go dira...

Hesteetako bizioak kanpora-
tzen dituen baratxuriak (A/ium
sativum) bateren edo besteren
batengana hurbiltzeko aukerak
zapuzteko usainean duen indarra
ezagutzen dugu. Duzun gosearen
arabera usain gozoena kirats atsi-
tuena daiteke. lzugarri-izugarri
ona da bai baratxuria. Baratxuria-
ren aldamenean bizitzeko mentura
egokitu zaion landareak ez du zori
makala, kukuak jo dio. Onddoek
sortutako gaitzak ez ditu senda-
tzen, baina sartzea hein batean
eragotzi bai. Zorri, akaro eta beste
ia edozein aterio izutu eta uxatuko

zorria

LOWJUMPINGFROG-CC By

Baratxuria, Allium sativum, primerakoa duzu

k uxatzeko, besteak beste. Bortusaia,

Ruta graveolens (eskuineko argazkian),

berriz, zorriok garbitzen da iaioa.

du. Ondoan baratxuririk ez duen
landareari bere ura eman behar...
Hamar gramo baratxuri xehatu eta
litro bat uretan egun betez eduki;
hogei bat minutuko irakinaldia
eman eta hoztu. Landareak eta
inguruko lurra busti, goizean goiz
edo ilunabarrean, argiak eta tenpe-
ratura altuek moteldu eta andea-
tzen baitute. Antzeko lana egiten
du tipulak, A/ium cepa. Tipula bat
txikitu eta litro bete uretan bost
bat minutuz egosi. Hoztutakoan
landarea blaitu.

Landareon ur horiek beste
botika naturalekin nahasita erabili
daitezke, azeri-buztana (Equisetum
arvense), osina (Urtica divica) edo
tabakoarekin (Nicotiana tabacum)
egindakockin, adibidez.

Ur horietakoa da bortusaiarena,
Ruta graveolens, erruda usainduna
ere deitzen denarena. Etxe ondoan
lan polita egiten du, bere usainaz
euli eta eltxo jendea uxatuz. Kuxi-
daderako joera nabarmena du bor-
tusaiak: zorriak garbitzen iaioa da.
Lagun baten aitak, Erramunek,
oiloak zorriz josita zituela eta ea
erruda non topa galdezka etorri
zait; bere ama zenak hala egiten
omen zuen eta. Landareen zorriak
ere garbitzen ditu. Baita, kaska-
motz edo kalpar, ilaje guztietako
lagunenak ere; geureak, alegia. 200
gramo bortusai litro
ureko, baratxuria beza-
la prantatu. Gero ilea,
luma, hostoa, duzuna
duzula, ongi busti. B

